
Honey Badger Silver Inc.-ᑯᑦ ᑐᒃᓯᕋᐅᓯᐅᖅᑐᑦ ᓄᓇᕗᒻᒥᑦ ᐃᒪᓕᕆᔨᒃᑯᓐᓄᑦ ᐱᔪᖕᓇᖅᑎᑦᑎᓂᐊᕐᓗᑎᒃ
ᐊᑐᖅᑕᐅᓂᖓ ᐃᒪᕐᒥᑦ ᐊᒻᒪᓗ ᐊᒃᑕᑰᖅᑕᐅᓂᐊᕐᓗᑎᒃ ᐊᒃᑕᑯᐃᑦ ᓚᐃᓴᓐᓯᖃᙱᓪᓗᑎᒃ ᐱᐊᓂᒍᖕᓇᕐᓂᐊᕐᓗᒋᑦ
ᓯᕗᓪᓕᖅᐹᖑᔪᑦ ᐅᔭᕋᑦᑎᐊᕙᒃᓯᐅᕆᓃᑦ ᐸᕐᓇᐅᑕᐅᓯᒪᔪᖅ ᐊᐅᔭᒃᑯᑦ 2026-ᒥᑦ.

ᐱᔾᔪᑎᒋᔭᖓ ᑐᕌᖓᔫᑉ ᐃᓚᐅᓇᔭᖅᑐᑦ ᓯᑕᒪᓂᒃ ᐱᓕᕆᔨᓂᒃ ᐊᑐᖃᑦᑕᕐᓗᑎᒃ ᖁᓕᒥᒎᓕᖕᒥᑦ ᕿᓂᖅᓴᐃᓂᐊᕐᓗᑎᒃ,
ᐃᓚᐅᑉᓗᑎᒃ ᓄᓇᒥᑦ ᓄᓇᙳᐊᓕᐅᕆᓗᑎᒃ, ᕿᓂᖅᓴᕐᓗᑎᒃ, ᐊᒻᒪᓗ ᐅᔭᖅᖃᓂᒃ ᐆᒃᑐᕋᕈᑎᓂᒃ ᐱᖃᑦᑕᕐᓗᑎᒃ,
ᒪᕐᕈᓪᓗᐊᓄᑦ ᐱᓇᓱᐊᕈᓰᖕᓄᑦ ᓴᒡᒐᕉᑦᒥᑦ ᐅᕝᕙᓘᓐᓃᑦ ᐊᑯᓪᓕᕈᕐᕕᖕᒥᑦ 2026. ᐊᐅᓛᖅᑎᑦᑎᓃᑦ ᐃᑲᔪᖅᑕᐅᓂᐊᖅᑐᑦ
ᔭᓗᓇᐃᒥᑦ ᐅᕝᕙᓘᓐᓃᑦ ᓇᓕᑐᐃᓐᓇᖏᓐᓂᑦ B2Gold-ᑯᑦ ᒎᔅ ᐅᔭᕋᒃᑕᕆᐊᖓᓄᑦ ᐅᕝᕙᓘᓐᓃᑦ ᔪᐊᔾᔨ ᑕᓯᕐᒥᑦ
ᑕᖕᒫᕐᕕᖕᓄᑦ. ᐊᑐᖅᑕᐅᓚᐅᐱᓪᓚᖕᓂᐊᖅᑐᖅ ᑎᖕᒥᓲᒃᑯᑦ ᑎᑭᑕᐅᖃᑦᑕᕐᓗᓂ ᑕᖕᒫᕐᕕᒥᒃ ᒥᑭᑦᑐᒥᑦ ᐅᖅᓱᓂᒃ
ᑐᖅᖁᖅᓯᓯᒪᔪᖃᖅᖢᓂ (< 4,000 ᓖᑕᐃᑦ ᑲᑎᖦᖢᒋᑦ, ᐃᓚᐅᑉᓗᑎᒃ ᑎᖕᒥᓲᓄᑦ ᐅᖅᓱᖅ, ᐅᖅᓱᐊᓗᒃ ᐊᒻᒪᓗ ᐅᖅᓯᖅ),
ᐱᔭᐅᓂᐊᕐᒥᔪᑦ ᐃᑲᔪᕐᓂᐊᕐᓗᒋᑦ ᐱᓕᕆᓂᐅᔪᑦ. ᑕᖕᒫᕐᕕᐅᑉ ᐃᓂᓪᓚᑦᑖᖓ ᑭᖑᓪᓕᖅᐹᒃᑰᓕᖅᑕᐅᓚᐅᖏᑦᑐᖅ ᓱᓕ
ᑭᓯᐊᓂ ᐃᓂᒦᓐᓂᐊᖅᑐᖅ ᔮᕙ ᐱᓕᕆᐊᕐᒧᑦ ᐅᔭᕋᑦᑎᐊᕙᖕᓂᑦ ᑐᒃᓯᕋᐅᑕᐅᔪᓂᑦ. ᒥᑭᔪᒥᒃ ᖃᓕᕇᖓᓂᖃᖅᑑᒐᓗᐊᖅ
ᐃᓄᐃᑦ ᓇᖕᒥᓂᖅ ᓄᓇᒋᔭᖓᓄᑦ ᐃᓱᐊᓂᑦ ᐱᒋᔭᐅᔫᑉ NMS ᐱᑖᖅᓯᒪᓂᕐᒧᑦ ᐋᖅᕿᐅᒪᔪᒥᑦ, ᑕᒪᕐᒥᒃ ᐱᓕᕆᐊᒥᑦ ᐱᓕᕆᓃᑦ
ᑭᒡᓕᖃᕐᓂᐊᖅᑐᑦ ᒐᕙᒪᑐᖃᒃᑯᑦ ᓄᓇᖁᑎᖓᓂᑦ.

ᑕᒪᕐᒥᒃ ᐅᖅᓱᐃᑦ ᑐᖅᖁᖅᑕᐅᓯᒪᓂᐊᖅᑐᑦ ᑐᒡᓕᐊᓂᑦ ᑐᖅᖁᖅᓯᓯᒪᕝᕕᖕᒥᑦ ᑯᕕᔪᖃᖅᐸᑦ ᐊᑐᖅᑕᐅᔪᒃᓴᓂᒃ
ᐃᑯᐊᓪᓚᒃᑐᖃᖅᐸᑦ ᐊᑐᕐᓂᐊᖅᑐᑦ ᒪᓂᒪᖃᑕᐅᓗᑎᒃ ᖃᓂᑦᑐᒥᑦ. ᐃᒪᖅ ᑕᖕᒫᕐᕕᖕᒧᑦ ᐱᔭᐅᖃᑦᑕᕐᓂᐊᖅᑐᖅ ᖃᓂᑦᑐᒥᑦ
ᐃᒪᕐᒥᑦ ᐊᑐᕐᓗᑎᒃ ᒥᑭᔪᒥᒃ ᐅᖅᓱᖅᑐᖅᑐᒥᑦ ᐃᒪᐅᑉ ᐃᓗᐊᓄᐊᕈᖕᓇᖅᑐᒥᒃ ᑯᕕᖅᑕᐃᕝᕕᖕᒥᑦ ᓴᓗᒪᐃᔭᐅᔾᔪᑎᖃᖅᖢᓂ
ᐃᖃᓗᐃᑦ ᑕᐃᑯᙵᖃᑦᑕᕐᓂᐊᖏᓪᓗᑎᒃ. ᑕᒪᕐᒥᒃ ᓯᑎᔪᑦ ᐊᒃᑕᑯᐃᑦ ᑲᑎᑕᐅᖃᑦᑕᕐᓂᐊᖅᑐᑦ ᐊᒻᒪᓗ ᐃᓂᐅᔪᒥᙶᕐᓗᒋᑦ
ᐊᒡᔭᖅᑐᖅᑕᐅᓗᑎᒃ ᔭᓗᓇᐃᒧᑦ ᐅᕝᕙᓘᓐᓃᑦ ᒎᔅᐅᔭᕋᒃᑕᕆᐊᒧᑦ ᑕᖕᒫᕐᕕᖕᒧᑦ ᐊᒃᑕᑰᖅᑕᐅᓂᐊᕐᓗᑎᒃ. ᓯᐊᕐᓇᖅ ᐃᒪᖅ
ᐊᑐᖅᑕᐅᓚᐅᐱᓪᓚᒃᑐᒧᑦ ᓄᓇᐃᔭᖅᓯᒪᔪᒧᐊᖅᑕᐅᓂᐊᖅᑐᖅ ᐅᕝᕙᓘᓐᓃᑦ ᓈᒻᒪᒃᑐᒧᑦ ᐃᓗᑦᑐᖅᓯᒪᔪᒧᑦ
ᑕᐅᓄᙵᖓᔪᒥᑦ ᑯᕕᑎᓐᓂᐊᕐᓗᒍ ᐃᒪᖃᖅᑐᒧᑦ ᐅᕝᕙᓘᓐᓃᑦ ᐃᒪᖃᐅᖅᑐᑦ ᐊᔪᕐᓇᖅᐸᑕ ᐊᒻᒪᓗ
ᐊᒃᑐᖅᓯᓂᖅᑕᖃᖅᑎᑦᑎᒃᑲᓐᓂᙱᓪᓗᑎᒃ. ᖁᕐᕕᖕᒥᙶᖅᑐᖅ ᐊᐅᓚᑕᐅᓂᐊᖅᑐᖅ ᐊᑐᖅᑕᐅᓚᐅᐱᓪᓚᒃᑐᒥᑦ
ᓄᓇᐃᔭᖅᑕᐅᓯᒪᔪᒥᑦ. ᓱᓇᑐᐃᓐᓇᖅ ᐃᒪᖅᑕᓕᒃ ᐅᕝᕙᓘᓐᓃᑦ ᐃᓗᑦᑐᖅᓯᒪᔪᖅ ᐊᑐᖅᑕᐅᔪᖅ 31 ᒦᑕᓪᓗᐊᓂᒃ
ᐅᖓᓯᒃᑎᒋᓂᐊᖅᑐᖅ ᖁᑦᑎᓛᖓᓂᑦ ᓇᓂᑐᐃᓐᓇᖅ ᐃᒪᐅᔪᒥᑦ.




